
śivaḥśaktyāyukto   yadibhavatiśaktaḥprabhavituṃ 

nacedevaṃ devo   na khalukuśalaḥ spanditumapi  । 

atastvāmārādhyāṃ    hari-hara-virincādibhirapi 

praṇantuṃstotuṃvā  katha-makrtapuṇyaḥprabhavati  ||1|| 

Tanīyāṃsuṃpāṃsuṃ  tavacaraṇapaṅkeruha-bhavaṃ 

viriñciḥsañcinvan   viracayatilokā-navikalam । 

vahatyenaṃśauriḥ   kathamapi sahasreṇa śirasāṃ 

haraḥ saṅkṣubhyainaṃ  bhajati bhasitoddhūḷanavidhim  ||2|| 

avidyānā-manta-stimira-mihiradvīpanagarī 

jaḍānāṃcaitanya-stabakamakarandaśrutijharī  । 

daridrāṇāṃ cintāmaṇiguṇanikājanmajaladhau 

nimagnānāṃdaṃṣṭrā   muraripuvarāhasyabhavati  ||3|| 

tvadanyaḥ pāṇibhayām   abhayavarado daivatagaṇaḥ 

tvamekānaivāsi   prakaṭita-varabhītyabhinayā  । 

bhayāttrātuṃ dātuṃ   phalamapi ca vāṃchāsamadhikaṃ 

śaraṇye lokānāṃ   tava hi caraṇāveva nipuṇau  ||4|| 

haristvāmāradhya   praṇata-jana-saubhāgya-jananīṃ 

purānārībhūtvā  puraripumapi  kṣobhamanayat  । 

smaroಽpi tvāṃ natvā  ratinayana-lehyena vapuṣā 

munīnāmapyantaḥ  prabhavati hi mohāyamahatām  ||5|| 

 

 

dhanuḥ pauṣpaṃ maurvī    madhukaramayī pañcaviśikhāḥ 

vasantaḥ sāmanto   malayamaru-dāyodhana-rathaḥ । 

tathāpyekaḥ sarvaṃ     himagirisute kāmapi kṛpāṃ 

apāṅgātte labdhvā   jagadida-manaṅgo  vijayate ||6|| 

kvaṇatkāñcī-dāmā   karikalabhakumbha-stananatā 

parikṣīṇāmadhye   pariṇataśaraccandra-vadanā  । 

dhanurbāṇānpāśaṃ   sṛṇimapidadhānākaratalaiḥ 

purastādāstāṃ naḥ    puramathiturāho-puruṣikā  ||7|| 

sudhāsindhormadhye   suraviṭa-pivāṭī-parivṛte 

maṇidvīpe nīpo-pavanavati cintāmaṇigṛhe । 

śivakāre mañce   paramaśiva-paryaṅkanilayām 

bhajanti tvāṃ dhanyāḥ   katicanacidānanda-laharīm  ||8|| 

mahīṃ mūlādhāre   kamapi maṇipūre hutavahaṃ 

sthitaṃ svadhiṣṭāne   hṛdimaruta-mākāśa-mupari । 

manoಽpi bhrūmadhye   sakalamapibhitvā kulapathaṃ 

sahasrāre padme   saharahasi patyā viharase  ||9|| 

sudhādhārāsāraiḥ   caraṇayugalānta-rvigalitaiḥ 

prapañcaṃ sinñntī   punarapi rasāmnāya-mahasaḥ । 

avāpya svāṃbhūmiṃ   bhujaganibha-madhyuṣṭa-valayaṃ 

svamātmānaṃ kṛtvā   svapiṣi kulakuṇḍe kuhariṇi ||10|| 

śarajjyotsnā śuddhāṃ  śaśiyuta-jaṭājūṭa-makuṭāṃ 

vara-trāsa-trāṇa-sphaṭikaghuṭikā-pustaka-karām । 

sakṛnna tvā natvā   kathamiva satāṃ sannidadhate 

madhu-kṣīra-drākṣā-madhurima-dhurīṇāḥphaṇitayaḥ ||15|| 

 

******** 



Dakshinamurthy Astakam 

 

viśvandarpaṇa dṛśyamāna nagarī tulyaṃ nijāntargataṃ 

paśyannātmani māyayā bahirivodbhūtaṃ yathānidrayā  | 

yassākṣātkurute prabhodhasamaye svātmānamevādvayaṃ 

tasmai śrīgurumūrtaye nama idaṃ śrī dakṣiṇāmūrtaye  ||1|| 

bījasyāntativāṅkuro jagaditaṃ prāṅnarvikalpaṃ punaḥ 

māyākalpita deśakālakalanā vaicitryacitrīkṛtam  | 

māyāvīva vijṛmbhayatyapi mahāyogīva yaḥ svecchayā 

tasmai śrīgurumūrtaye nama idaṃ śrī dakṣiṇāmūrtaye  ||2|| 

yasyaiva sphuraṇaṃ sadātmakamasatkalpārthakaṃ bhāsate 

sākṣāttatvamasīti vedavacasā yo bodhayatyāśritān  | 

yassākṣātkaraṇādbhavenna puranāvṛttirbhavāmbhonidhau 

tasmai śrīgurumūrtaye nama idaṃ śrī dakṣiṇāmūrtaye  ||3|| 

nānācchidra ghaṭodarasthita mahādīpaprabhābhāsvaraṃ 

ṅñānaṃ yasya tu cakṣurādikaraṇadvārā bahiḥ spandate  | 

jānāmīti tameva bhāntamanubhātyetatsamastaṃ jagat 

tasmai śrī gurumūrtaye nama idaṃ śrī dakṣiṇāmūrtaye  ||4|| 

dehaṃ prāṇamapīndriyāṇyapi calāṃ buddhiṃ ca śūnyaṃ viduḥ 

strī bālāndha jaḍopamāstvahamiti bhrāntābhṛśaṃ vādinaḥ  | 

māyāśakti vilāsakalpita mahāvyāmoha saṃhāriṇe 

tasmai śrī gurumūrtaye nama idaṃ śrī dakṣiṇāmūrtaye  ||5|| 

rāhugrasta divākarendu sadṛśo māyā samācchādanāt 

sanmātraḥ karaṇopasaṃharaṇato yoಽbhūtsuṣuptaḥ pumān | 

prāgasvāpsamiti prabhodasamaye yaḥ pratyabhiṅñāyate 

tasmai śrī gurumūrtaye nama idaṃ śrī dakṣiṇāmūrtaye  ||6|| 

bālyādiṣvapi jāgradādiṣu tathā sarvāsvavasthāsvapi 

vyāvṛttāsvanu vartamānamahamityantaḥ sphurantaṃ sadā  | 

svātmānaṃ prakaṭīkaroti bhajatāṃ yo mudrayā bhadrayā 

tasmai śrī gurumūrtaye nama idaṃ śrī dakṣiṇāmūrtaye  ||7|| 

viśvaṃ paśyati kāryakāraṇatayā svasvāmisambandhataḥ 

śiṣyacāryatayā tathaiva pitṛ putrādyātmanā bhedataḥ  | 

svapne jāgrati vā ya eṣa puruṣo māyāparibhrāmitaḥ 

tasmai śrī gurumūrtaye nama idaṃ śrī dakṣiṇāmūrtaye  ||8|| 

bhūrambhāṃsyanaloಽniloಽmbara maharnātho himāṃśuḥ pumān 

ityābhāti carācarātmakamidaṃ yasyaiva mūrtyaṣṭakam  | 

nānyatkiñcana vidyate vimṛśatāṃ yasmātparasmādvibho 

tasmai gurumūrtaye nama idaṃ śrī dakṣiṇāmūrtaye  ||9|| 

sarvātmatvamiti sphuṭīkṛtamidaṃ yasmādamuṣmin stave 

tenāsva śravaṇāttadartha mananāddhyānācca saṅkīrtanāt  | 

sarvātmatvamahāvibhūti sahitaṃ syādīśvaratvaṃ svataḥ 

siddhyettatpunaraṣṭadhā pariṇataṃ caiśvarya mavyāhatam  ||10|| 

